
Yuksak rejalar bilan kelajakka

Mahsulotlar sifati va turining o‘sishi korxona 
iqtisodiy qudratining yuksalayotganidan 

dalolatdir. Bu esa kimyogarlarga faxr tuyg‘usini 
bag‘ishlaydi. So‘nggi yillarda ko‘p ming sonli jamoaga 
ega «Navoiyazot»AJda yangi kimyoviy mahsulotlar 
ishlab chiqarishni o‘zlashtirish, modernizatsiya 
ishlarini jadal rivojlantirish orqali korxona eksport 
salohiyatini oshirishga alohida e’tibor qaratilmoqda. 
Bosqichma-bosqich korxona bo‘linmalarida amalga 
oshirilayotgan texnologik yangilanish ishlab chiqarish 
sur’atining uzluksizligini ta’minlayotir. Shiddat 
bilan rivojlanayotgan bugungi kunda innovatsion 
loyiha va ishlanmalarning amalga tadbiq etilishi 
muhim ahamiyatga ega. Bu haqda to‘liq ma’lumotga 
ega bo‘lish uchun Texnologiya, innovatsiya va 
mahalliylashtirish boshqarmasi katta muhandisi 
Rustam Vahobov bilan suhbat o‘tkazdik.

—  Bugungi kunda har bir ishlab chiqarish 
korxonasi oldiga innovatsion loyihalarni amalga 
tadbiq etish bilan birga, mahalliylashtirish 
doirasidagi mahsulotlar sonini oshirish orqali 
import o‘rnini qisqartirish vazifasi qo‘yilyapti. 
Yakunlangan 2024 yilda bu borada korxonamizda 
qanday ishlar olib borildi?

—  Joriy yilda erishgan yutuqlarimizdan ortiqrog‘ini 
ko‘ngilga tugib, yangi yilni boshlab oldik. O‘tayotgan 
har bir kunimiz ertangi kelajakka asos bo‘lishini 
unutmagan holda, astoydil mehnat qildik. 
Yakunlangan 2024-yilda mahalliylashtirish va import 
o‘rnini bosuvchi yangi mahsulotlar ishlab chiqarish 
bo‘yicha korxonada rejalashtirilgan ikki trillion 
yigirma bir milliard olti yuzu yetmish bir million 
so‘mlik mahsulot ishlab chiqarish o‘rniga ikki trillion 
uch yuzu ellik to‘rt milliard to‘rt yuzu to‘qson ikki 
million so‘mlik mahsulot ishlab chiqarildi, demakki 

reja 116,5%ga bajarildi. Bunda 8 turdagi mahsulot 
kiritilgan bo‘lib, sulfat kislota ishlab chiqarish rejada 
35 000,0 tonna ko‘rsatilgan bo‘lsa, amalda 51 437,7 
tonna ishlab chiqarildi. Bundan tashqari «A» 
markali metanol reja bo‘yicha 18 000,0 tonna, amalda 
23 490,88 tonna, polivinilxlorid reja bo‘yicha 50 000,0 
tonna, amalda 50 311,0 tonna, Natriy gidroksid reja 
bo‘yicha 50 000,0 tonna, amalda esa 56 064,9 tonna, 
rejada ko‘rsatilgan 2000,0 tonna tiomochevina amalda 
1836,16 tonna ishlab chiqarildi. Natriy sianid ishlab 
chiqarish rejalashtirilgan 51 000,0 tonna o‘rniga 
54 090,71 tonna, kalsiy nitrat 300,0 tonna bo‘lsa, ishlab 
chiqarish 257,0 tonna, rejada belgilangan 100,0 tonna 
poliakrilamid 301,6 tonna ishlab chiqarildi.

Innovatsion yangi mahsulotlarimiz ro‘yxatidan 
o‘rin olgan kalsiy nitrat, asosan qishloq xo‘jaligi va 
issiqxonalar uchun qo‘llashga mo‘ljallangan. Mahalliy 
xom-ashyolardan foydalanib, ya’ni nitrat kislota va 
ohaktosh aralashmalaridan eritmalar olgan holda 
vujudga keladi. Bundan tashqari yangi mahsulot 
turlari bo‘yicha laboratoriyada tadqiqot ishlari 
olib borilmoqda. 2024-yil davomida bajarilgan 
innovatsion loyihalar ichiga yana natriy xlorad 
ishlab chiqarish, “Fersuloxy” koagulyanti hamda 
NS 26:13 o‘g‘iti, magniy nitrat ishlab chiqarish va 
shunga o‘xshash ko‘plab tadqiqot ishlarimiz davom 
etmoqda. Bu mahsulotlarning hammasi import 

o‘rnini bosadigan yangi mahsulot sanaladi. Biz 
respublikamizga kirib kelgan import mahsulotlarni 
o‘rganib turib, marketing tadqiqotlarini olib 
borib, o‘zimizda mavjud bo‘lgan xom-ashyolardan 
foydalangan holda mahsulot chiqarishni amalga 
oshirmoqdamiz. Bizga loyihalarni amalga oshirishda 
markaziy laboratoriya yaqindan yordam berib 
kelayapti. Laboratoriya bazasida tadqiqot ishlari olib 
boriladi. Nafaqat qishloq xo‘jaligi va issiqxonalarda, 
balki metallurgiya sanoatida ishlatiladigan 
mahsulotlar bo‘lishi mumkin, biz uni laboratoriyada 
o‘tkazilgan tadqiqotlar asosida aniqlaymiz. Misol 
uchun yaqinda natriy tetraborat mahsulotini ham 
ishlab chiqardik, buni Navoiy kon-metallurgiya 
kombinati laboratoriyasi ham sinovdan o‘tkazib, 
ijobiy xulosa berdi. Issiqlik izolyatsiyasi materiallari 
olish sanoatida ham ishlatiladigan “Fenotam” markali 
qatronlar olib, bular ustida ham yaxshi natijalarga 
erishdik. “Fersuloxy” koagulyanti hozirgi kunda 
oqova suvlarni va sanoat korxonalari tashlanmalarini 
tozalash jarayonida yoki daryo suvlarini tindirishda 
ishlatiladigan, asosiy zamonaviy polimer holdagi 
temir saqlagan mahsulot sanaladi. Bunda tajribani 
ilk marta laboratoriyada o‘tkazgan bo‘lsak, hozirda 
701-sexda tajriba namunalaridan 4 tonna ishlab 
chiqardik va Buxoro neftni qayta ishlash zavodiga 
taqdim etishga hozirlab qo‘ydik.

Xotin-qizlarga e’tibor kelajak maqsadlar ro‘yobiga xizmat qiladiXotin-qizlarga e’tibor kelajak maqsadlar ro‘yobiga xizmat qiladi

Xotin-qizlar va oila masalasi — bu nafaqat 
bugungi kunimiz, balki ertangi kеlajagimizni 

ham bеlgilab bеradigan hal qiluvchi omildir. Agar 
biz mеhr-oqibat va sadoqat timsoli, xonadonlarimiz 
farishtasi bo’lgan ayollarga bitta yaxshilik qilsak, hеch 
shubhasiz, bu o’nta yaxshilik bo’lib qaytadi”, dеgan 
davlatimiz rahbari Shavkat Mirziyoеv.

Darhaqiqat, ayol ertangi kun davomchilari bo’lmish 
kеlajak avlodlarni ham jisman, ham ma’nan kamolga 
еtkazuvchi ulug’ zotdir. Shu bois ularga qancha 
ehtirom ko’rsatsak, shuncha oz.

Jamiyatimizning barcha sohalarida, davlat iqtisodiy 
va siyosiy boshqaruvining hamma bosqichida xotin-
qizlar faoliyatiga tеng imkoniyatlar yaratilayotgani 
sir emas. Ayni paytda mahalladan to oliy qonunchilik 
organigacha ayollarning o’z munosib o’rni bor.

Korxonamizda xotin-qizlarning huquq va 
manfaatlarini himoya qilish, ijtimoiy-siyosiy 

hayotida to’laqonli ishtirok etishi, gеndеr tеnglik 
va rеproduktiv samaradorlikni ta’minlashga e’tibor 
kuchaygan.

Jamiyat xotin-qizlarining murojaatlarini o‘rganish, 
ular masalalariga e’tibor qaratish, fikr-mulohazalarini 

tinglashga qaratilgan sayyor qabul 
51 va 61‑sex xodimlari bilan 
o‘tkazildi.

Muloqotda ayollarning korxona 
faoliyatidagi o‘rni, kimyogarlarga 
sifatli tibbiy xizmat ko‘rsatish, 
hududdagi tozalik, obodonlashtirish 
ishlari uchun mas’ul bo‘lgan 
mutaxassislar uchun yaratilgan 
mehnat sharoitlari xususida so‘z 
yuritildi.

Xot i n - q i z l a r n i n g  m e h n at 
qonunchiligiga taaluqli savollariga 
javob berildi. Ularni qiziqtirgan 

mavzular yuzasidan tushuntirish ishlari olib borildi.
Korxona oila va xotin-qizlar xizmati mutasaddilari 

tomonidan 42,703,31‑sexlarda faoliyat yuritayotgan 
ayollar bilan ham sayyor uchrashuv o‘tkazildi.

Qisqa xabarlar

«Navoiyazot»AJ faoliyatining
2024‑yildagi asosiy ko‘rsatkichlari

2024-yilda “Yashil makon”  umummilliy 
loyihasi doirasida amalga oshirilgan ishlar

2024-yilda korxonada amalga oshirilgan 
qurilish va ta’mirlash ishlari sarhisobi

2024-yilda korxonaga qarashli sanatoriy-
profilaktoriyda amalga oshirilgan ishlar sarhisobi

2024‑yilda korxona tomonidan

6 trln. 129 mlrd. so‘mdan ortiq mahsulot 

ishlab chiqarildi. O‘sish sur’ati 2023‑yilga 

nisbatan 110%ni tashkil etdi.

Investitsiya dasturi doirasida 379 mln. dollar 
mablag‘ o‘zlashtirildi.

2 trln. 354 mln. so‘mlik mahalliylashtirilgan 

mahsulot ishlab chiqarildi. Reja 116,5%ga 
bajarildi.

287 ta ish o‘rni yaratildi.

288,8 mlrd. so‘m miqdorida dividend to‘landi.

Bahorgi mavsumda
4 gektar yer maydoniga

15000 dona manzarali

42000 dona terak qalamchalari

15000 dona na’matak butasi

60000 dona saksovul ko‘chati ekildi

Reja 101%ga bajarildi

Kuzgi mavsumda
“Yashil belbog‘” tashkil etish maqsadida

5,1 gektar maydonga 

27600 dona tut

3540 dona gujum-qayrag‘och ko‘chatlari ekildi

Reja 107%ga bajarildi

2024‑yilda 11 mlrd. 148 mln. so‘mlik 
qurilish va ta’mirlash ishlari amalga oshirildi.

120‑sex tomonidan 1504 tonna tayyor beton 
mahsuloti ishlab chiqarildi.

49 526 kvadrat metr maydonga asfalt qoplama 
yotqizildi.
Korxona quruvchilari tomonidan qo‘shma 

korxonalarda 2 mlrd. 60 mln. so‘mlik qurilish 
ishlari olib borildi.
Jamiyatdagi sexlarni texnik qayta jihozlash, 
investitsion loyihalar uchun bino va inshootlar 
qurilishi, muhandislik tarmoqlarini qurish hamda 

rekonstruksiya qilishga 34 mlrd. 677 mln. so‘m 
mablag‘ yo‘naltirildi.

23 ta mavsumda 1313 nafar fuqaro 
sog‘lomlashtirildi.

Ularning 1212 nafarini yo‘lanma asosida dam 
olgan ishchi-xodimlar tashkil etadi.

291 nafar nafaqadagi faxriylarning muolaja olib, 
hordiq chiqarishlari uchun imkoniyat yaratildi.

Yil davomida sihatgoh 27 turdagi qiymati

861 mln. so‘mlik zamonaviy tibbiy uskuna va 
jihozlar bilan ta’minlandi.

«Navoiyazot» AJ raqamlarda Sayyor qabul
Xotin-qizlarga e’tibor Xotin-qizlarga e’tibor 

kelajak maqsadlar kelajak maqsadlar 
roro‘‘yobiga xizmat qiladiyobiga xizmat qiladi

Muloqotda mehnat jamoalarida gender tenglikni 
ta’minlash masalasiga e’tibor qaratildi, xotin-
qizlarning ish sharoitlari o‘rganildi.

PVX, kaustik soda va metanol ishlab chiqarish 
majmuasida mehnat qilayotgan xotin-qizlarning 
murojaatlarini o‘rganish maqsadida o‘tkazilgan 
sayyor qabulda bandlik masalasi, mehnat sharoitlari, 
ayollar uchun yaratilgan imkoniyatlar xususida fikr-
mulohazalar bildirildi.

Xotin-qizlar muammolarini o‘rganish, ularni ijobiy 
hal etishga qaratilgan ishlar haqida ma’lumot berildi, 
jamiyat ayollariga amaliy yordam berishga qaratilgan 
chora-tadbirlar ijrosiga e’tibor qaratildi.

Navbatdagi uchrashuv 46, 23, 25, 10, 34‑sexlarda 
mehnat qilayotgan ayollar ishtirokida tashkil etildi.

“Oilaviy huquq targ‘iboti oyligi” munosabati bilan 
o‘tkazilayotgan uchrashuvlarda mutaxassislarning 
murojaati ham tinglandi.

Tartib-intizom bor joyda ish unumdorligi ortadi. 
Mehnat samarasida jamoadagi sog‘lom ma’naviy 
muhitning o‘rni beqiyos.

52‑sex xotin-qizlari bilan o‘tkazilgan sayyor 
uchrashuvda odob-axloq qoidalariga amal qilishning 
ahamiyati haqida so‘z yuritildi.

Xodimlarning o‘zaro munosabati, hurmat, 
mas’uliyat, bir maqsad yo‘lida fidokorona faoliyat 
yuritish muloqotning bosh mavzusiga aylandi.

Uchrashuv davomida murojaatlar tinglandi, 
savollarga javob berildi.

Davomi. Boshlanishi 1-betda

Tibbiyot

Islohotlar ifodasiIslohotlar ifodasi

Shifokor minbariShifokor minbari
Sog‘ligimiz o‘z qo‘limizda

Mamlakatimiz fuqarolarining sog‘ligini 
tiklash, aholining malakaviy tibbiy 

xizmatdan foydalanish va ijtimoiy himoyaga doir 
konstitutsiyaviy huquqlarini ta’minlash, shuningdek 
tibbiy xizmatning sifatini yanada yaxshilash 
uchun tashkiliy, iqtisodiy va huquqiy sharoitlarini 
yaratish, sog‘lom avlodni tarbiyalash, sog‘likni 
saqlash tizimini yurtimizda amalga oshirilayotgan 
islohotlarga muvofiq holga keltirish maqsadida 
Prezidentimizning «Sog‘likni saqlash tizimini 
isloh qilishni yanada chuqurlashtirish va uni 
rivojlantirish Davlat dasturi to‘g‘risida»gi Farmon 
va Qarorlari qabul qilingan bo‘lib, izchil amalga 
oshirib kelinmoqda.

Korxonada mehnat qilayotgan minglab xodimlarga 
xizmat ko‘rsatayotgan shifokorlarni birlashtirgan 
tibbiyot vakillari ham yuqoridagi hujjatlarda 
belgilangan vazifalardan kelib chiqqan holda 
mehnat qilishayapti.

Turli kasalliklarning oldini olish va ilk davrda 
aniqlash maqsadida Sog‘likni saqlash vazirligining 
qaroriga asosan har yili sanoat korxonalari 
xodimlarining tibbiy ko‘rikdan o‘tkazilishi tashkil 
etilgan. Tibbiy sanitariya qismida 2024-yil 5289 

nafar kimyogarlar profilaktik tibbiy ko‘rikdan 
o‘tkazildi. 1345 nafari esa statsionar sharoitda 
sog‘lomlashtirildi.

3 nafar shifokor, 15 nafar o‘rta tibbiyot xodimining 
malakasi oshirilishi tibbiy xizmat darajasining 
yanada yuqorilaganidan dalolat desak, yanglish 
bo‘lmaydi. Shuningdek, viloyat aholisiga 27 million 
so‘mdan ortiq pullik tibbiy xizmatlar ko‘rsatildi.

Erishilgan yutuqlar zamirida, albatta, tajribali, 
jonkuyar xodimlarning, shuningdek, har bir 
muammoni hal etishda ko‘makdosh bo‘layotgan, 
ko‘p hollarda tashabbus ko‘rsatayotgan, kimyogarlar 
sog‘ligini saqlashda har qanday yumushga tayyor 
korxona rahbariyatining samarali xizmati yotadi. 
Tibbiyot maskaniga 5 turdagi 825 million so‘mlik 
tibbiy jihozlar yetkazib berilishi kasalliklarni erta 
aniqlash, aniq tashxis qo‘yish imkonini yanada 
kengaytirdi.

Bugun tibbiyotda tub islohotlar olib borilmoqda. 
Bu esa aholining salomatligini asrashda katta 
ko‘mak beradi.

Shifokorlarning og‘ir ko‘tarmaslik, organizmni haddan 
ziyod zo‘riqtirmaslik yoki keskin va qaltis jismoniy 
harakatlar qilmaslik kabi maslahatlariga hamma ham 

amal qilavermaydi. 
Sog‘lig‘imizga bee’tiborligimiz oqibatida esa jiddiy 

muammolarga duch kelishimiz ehtimoli oshadi. 
Umurtqa pog‘onasi churrasining vujudga kelishi ham 
ana shunday muammolardan biri.

Disk churralari yoki disk siqilishlari — suyak mushak 
tizimidagi degenerativ-distrofik kasallik bo‘lib, fibroz 
xalqaning yorilishi tufayli umurtqalararo disk pulpoz 
yadrosining atrofga siljishiga aytiladi. Har 1000 ta 
murojaatdan 14 tasida uchraydi.

Disk  churrasi  kasa l l ik  b o‘ l ib,  ko‘pincha 
osteoxandrozning asorati bo‘lib keladi. Bu kasallik 
yoshga xos hisoblanar edi, lekin borgan sari disk churrasi 
yosharmoqda, ya’ni 20 yoshda ham uchraydi. To‘g‘ri 
davolanmasa nogironlikka olib kelishi mumkin. Disk 
churrasining alomatlari esa quyidagilar:

—  belda og‘riqning paydo bo‘lishi;
—  harakatda va yo‘talganda og‘riqning kuchayishi;
—  uyishish va mushaklarda kuchsizlik;
—  qo‘l yoki oyoqning oriqlashishi va hokazo.
Disk churrasi 2 xil usulda davolanadi: birinchisi 

konservativ-fizioterapevtik usullari, ikkinchisi jarrohlik 
amaliyoti bilan. 1‑usul davolash kompleksi sifatida olib 
borilib, og‘riqni bartaraf etishdan, to‘qimalardagi shishni 
qaytarishdan va umurtqani me’yoriy harakatchanligini 
tiklashdan iboratdir. Muolaja 3 oydan 6 oygacha davom 
etishi mumkin.

Nazir Zairov
TSQ nevrologi

O‘z muxbirimiz

Intervyu
Yuksak rejalar bilan kelajakka

Gulchehra Rajabova
«Navoiyazot» AJ axborot xizmati rahbari

Gulchehra Rajabova
suhbatlashdi

 – Har qanday innovatsion loyiha, agar u qog‘ozda 
qolib ketadigan bo‘lsa, o‘z ahamiyatini yo‘qotadi, 
lekin innovatsion loyihalarni aynan ishlab chiqarish 
jarayoniga tadbiq etish muayyan vaqt, bilim, ko‘plab 
sinovlarni talab etadi. Bugungi kunda mutaxassislar 
malakasi qay darajada, qolaversa laboratoriyalarda 
kerakli sinov tajribalarini o‘tkazish uchun 
uskunalari yetarlimi?
 – Jamoamizning ilmiy salohiyati yetarli darajada. 
Kutubxona yaqinligi, ya’ni kitob bilan ishlash 
imkoniyati kattaligi bizning bir yutug‘imiz. 
Jarayonni boshlashdan oldin rejalashtiramiz, yo‘l 
xaritasi tuziladi, chora-tadbirlar ishlab chiqamiz, 
shu jarayonga ketadigan reagentlardan tortib, 
xom-ashyolargacha hammasi hisoblanib olinadi. 
Ayniqsa, laboratoriyada sinovlar o‘tkazishimiz uchun 
rahbariyat tomonidan uskunalar yangilanib berildi. 
Tahlil qilinadigan qurilmalar olib kelinib o‘rnatilishi 
ilmiy bazamizning oshishiga omil bo‘lmoqda.

 – Bugungi kunda yangi mahsulot turlarini 
tayyorlashda, ishlab chiqarish jarayonida bevosita 
ta’lim va ishlab chiqarish integratsiyasining 
alohida o‘rni bor. Biz bilamizki, aynan korxonamiz 
muntazam ravishda Navoiy davlat Konchilik va 
texnologiyalar universiteti professor-o‘qituvchilari 
bilan hamkorlikda ish olib borayapti. Umuman 
bugungi kunda oliy ta’lim muassasalari bilan 
hamkorlik qanday yo‘lga qo‘yilgan?
 – Navoiy davlat Konchilik va texnologiyalar hamda 
Toshkent kimyo-texnologiya universitetining ilmiy 
xodimlari bilan hamkorligimiz yaxshi yo‘lga qo‘yilgan. 
Bundan tashqari umumiy va noorganik kimyo nstituti 
xodimlari, professor, olimlari bilan o‘zaro hamkor 
ishlayapmiz. Korxonamizda mavjud xom-ashyolardan 
foydalangan holda yangi innovatsion mahsulotlarni, 
import mahsulotlarni mahalliylashtirish ustida ular 
bilan birgalikda ishlar olib borilayotir. Polivinilxlorid 
ishlab chiqarish sexida ishlatiladigan katalizator 
o‘rniga mahalliy xom-ashyolardan foydalangan 
holda zararsiz, geterogen katalizator ishlab chiqarish 
bo‘yicha Konchilik va texnologiyalar universiteti 

professorlari bilan ishlar jadal tusda, muammoli 
masalalar, texnologik tizimdagi nosozliklardan tortib 
barchasida ular o‘zlarining yordamlarini ayamaydilar. 
Muammoning qanday hosil bo‘lganligi haqida ularga 
murojaat bilan chiqamiz, tashrif buyurib, ishlab 
chiqarish jarayoni bilan tanishgan holda muammoni 
yechimini topishda yelkadosh bo‘lib kelmoqdalar.
 – Natija hamisha mehnatga yarasha bo‘ladi. Siz 
faoliyat yuritayotgan boshqarmadagi xodimlar o‘z 
oldilariga qo‘ygan maqsadga ko‘ngildagidek erisha 
olishyaptimi. 2025-yildagi rejalaringiz qanday?
 – Salohiyatli kadrlarni jamlab olganmiz. Korxona 
rivoji uchun yangi turdagi mahsulotlarni 
ishlab chiqarishga ular doim tayyor. 2025-yilda 
mahalliylashtirilgan mahsulotlarimizdan 9 tasi 
loyihaga kiritilgan bo‘lib, ularni ishlab chiqarishni 
yo‘lga qo‘yish uchun bor kuch va imkoniyatlarimizni 
ishga solamiz.
 – Suhbatingiz uchun katta rahmat.

Davomi. Boshlanishi 1-betda

Tajriba

Mineral o‘g‘itlar yuqori hosildorlik garoviMineral o‘g‘itlar yuqori hosildorlik garovi

Issiqxonalarda qishloq xo‘jaligi mahsulotlarini 
yetishtirib, yuqori hosil olishda sifatli va 

inson salomatligi uchun xavfsiz bo‘lgan mineral 
o‘g‘itlardan foydalanish muhim o‘rin tutadi. Buxorolik 
tadbirkor va dehqonlar hosildorlikni oshirish 
uchun “Navoiyazot” aksiyadorlik jamiyatida ishlab 
chiqarilayotgan mahsulotlardan foydalanishmoqda.
Buxoro viloyatining Romitan tumanida faoliyat 
yuritayotgan tadbirkorlar uchun issiqxonada 
bodring yetishtirishda korxona mineral o‘g‘itlaridan 
foydalanish ilk tajriba emas. Bahorgi mavsumda 
sinovdan muvaffaqiyatli o‘tgan o‘g‘itlar yuqori hosil 
va daromad olishga xizmat qildi. Qishda ham ob-havo 
noqulayliklariga qaramasdan ko‘p yillik tajribaga ega 
dehqon-u mutaxassislar xorijdan keltirilgan o‘g‘itlar 
o‘rniga “Navoiyazot”AJ  mahsulotlarini qo‘llashga 
qaror qilishdi. Issiqxonada sifatli mahsulot yetishtirish 
mablag‘ va mehnatni talab etadi. Agar hosildorlik 
kutilganidek bo‘lmasa tadbirkor iqtisodiy zarar 
ko‘rishi mumkin. Tajribali dehqon, agronomlarning 
mineral o‘g‘itlarni to‘g‘ri tanlashdagi qarori 
kutilayotgan hosil natijasiga ta’sir etadi. Bugungi 
kunda mazkur issiqxonada kaliy, kalsiy, ammoniy 
sulfati, karbamid singari mineral o‘g‘itlardan 
foydalanilmoqda.

—  “Biz avvallari Gollandiyada ishlab chiqarilgan 
mineral o‘g‘itlardan foydalanar edik, hosildorlik 
yuqori bo‘lardi, lekin narxi qimmat, logistika 
bilan bog‘liq ayrim muammolarga duch kelardik. 
“Navoiyazot”AJ  mahsulotlaridan foydalana 
boshlagach hosildorlik kutilganidek bo‘ldi. Bodring 

ko‘rinishi, hajmi, mazasi jihatidan qolishmaydi. 
Ahamiyatlisi mineral o‘g‘itlar bizga 2 barobarga 
arzonga tushdi. Natija bir xil bo‘lsa, ortiqcha 
sarf-harajat qilishga ne hojat”, - deydi issiqxona 
agronomi Najmiddin Ro‘ziboyev.

Mutaxassislarning ta’kidlashicha, ushbu mineral 
o‘g‘itlar nafaqat hosildorlikni oshiradi, balki inson 
salomatligi uchun ham mutlaqo xavfsizligi bilan 
ajralib turadi. Mahalliy ishbilarmonlar hududda 
korxona mahsulotlaridan foydalanishni yanada 
kengaytirishni rejalashtirishyapti. Bu esa hamyonbop 
narx, sifat, hosildorlik va daromad garovi.

Qiziqarli Qiziqarli 
ma’lumotlarma’lumotlar

 – Dunyoda eng ko‘p ko‘prik 
Rossiyaning Sankt-Peterburg shahrida 
qurilgan. Ular soni hozirda 539 tani 
tashkil etadi.

 – Chumolilar o‘z uyini isitish uchun, 
oldin oftobga chiqib isinib oladilar 
va shu tanadagi issig‘i bilan yugurib 
uyasiga kirib inlarini isitadilar. Indagi 
harorat tashqaridagi haroratdan 10 
daraja yuqori bo‘lar ekan.

 – Dunyoda guruchning 7 ming xili 
mavjud ekan. Biz bozorlarimizda atigi 
6-7 xilini bilamiz.

 – Xitoy mamlakatining 90 million 
kishisi Li familiyasida yurar ekan.

 – 100 gramm asal yig‘ish uchun asalari 
Yer sharidagi ekvator uzunligidan 
ortiqroq masofani, ya’ni 46000 
kilometr masofani bosib o‘tar ekan.

 – Qushlarning iniga mabodo qo‘l 
tekkizsangiz, bu uyga keyingi safar 
qaytib kelmas ekan.

 – Oddiy qurbaqa umri davomida 
pashsha va chivinga qiron keltirib, 
ularning 3 tonnasini ushlab olar ekan.

* * * * *

* * * * *

* * * * *

* * * * *

* * * * *

* * * * *

Xushyorlik - davr talabiXushyorlik - davr talabi
Bugungi kunda yong‘in xavfsizligi sohasida 

belgilangan vazifalardan kelib chiqqan holda 
soha xodimlari tomonidan joylarda turli tadbirlar 
olib borilmoqda. Ulardan ko‘zlangan maqsad aholi 
o‘rtasida yong‘in xavfsizligi qonun-qoidalarini 
tushuntirgan holda rioya etishga, yong‘inni oldini 
olishga e’tibor qaratishdan iborat. Shu o‘rinda aytib 
o‘tish joiz, olov bilan kurashish faqatgina yong‘in 
xavfsizligi xizmati xodimlarining emas, balki har 
bir fuqaroning burchidir. «O‘z uyingni o‘zing asra» 
shiori har bir fuqaro, oila, korxona va muassasa 
jamoasiga taalluqli. Aholiga yong‘in xavfsizligi 
qoidalariga rioya qilish borasida, chunonchi, 
ochiq alangadan foydalanayotganda ehtiyotkorlik 
choralarini ko‘rish, elektr va gaz asboblarini 
doimo soz holda tutish, qo‘lbola vositalardan 
foydalanmaslikni eslatib o‘tamiz. Ushbu qoidalarga 
har doim rioya qilib borilsa, yillab to‘plangan mol-

mulkni, uy-joyni saqlab qolish, qolaversa har bir 
fuqaro o‘zining va yaqin kishilarining hayotini 
ham asrab qolgan bo‘ladi. Bolalarimizga tug‘ri 
tarbiya berib, vatanimizga sodiq, har tomonlama 
yetuk inson bo‘lib, kamol topishiga hissa qo‘shish 
zimmamizga katta mas’uliyat yuklaydi. Shunday 
ekan, hamisha farzandlarimizdan nasihatimizni, 
hayot uchun kerakli saboqlarimizni ayamasligimiz 
kerak. Hech kim o‘z farzandining nogiron bo‘lib 
qolishini istamaydi, albatta yong’in esa bir necha 
soniyada insonlarni mol-mulkidan, yaqinlaridan 
ham ayirishi mumkin. Sodir bo‘ladigan yong’inlar 
qancha insonlarning hayotiga zomin bo‘lmoqda. Bu 
esa beparvoligimiz, yong’in xavfsizligi qoidalariga 
rioya etmasligimiz oqibatida ro‘y berishi mumkin. 
Shunday ko‘ngilsizliklarni oldini olish maqsadida 
barchani doimo xushyorlikka, ogohlikka chaqiramiz.

F.X.Xoliqov
“Navoiyazot” AJ OYXTTEB P va NB  inspektori

Z.Pardayev
“Navoiyazot” AJ OYXTTEB P va NB  inspektori

O‘z muxbirimiz

Elektr uskunalaridan foydalanishning bir qator 
talablari bor. Ish jarayonida elektr tarmog‘iga 

ulangan qurilmalar va jihozlarni qarovsiz qoldirishga 
yo‘l qo‘yilmaydi Ish tugagandan so‘ng binodagi barcha 
elektr qurilmalari o‘chirilgan bo‘lishi kerak, navbatchi 
chiroqlar, yong‘inga qarshi avtomatlashtirilgan 
moslamalar uchun quvvat manbalari, ogohlantirish 
va evakuatsiya nazorati tizimlari, tutunga qarshi 
himoya tizimlari, shuningdek, texnologik jarayonning 
shartlariga muvofiq sutka davomida ishlashi kerak 
bo‘lgan elektr qurilmalari bundan mustasno.

Odamlar gavjum bo‘ladigan obyektlarda mato 
va kiyimlarni dazmollash uchun maxsus xonalar 
jihozlanishi hamda unda elektr va boshqa isitish 
anjomlaridan foydalanish bo‘yicha qat’iy tartib 
o‘rnatilishi lozim.

Elektr qurilmalaridan foydalanishda quyidagilar 
taqiqlanadi:

a)  elektr jihozlarini ishlab chiqaruvchining 
foydalanish hujjatlari talablariga muvofiq bo‘lmagan 
sharoitlarda ishlatish yoki nosozligi bo‘lgan elektr 
jihozlaridan foydalanish;

b) himoya qobig‘i shikastlangan yoki himoyalash 
xususiyatini yo‘qotgan elektr kabel va simlardan 
foydalanish;

v)  shikastlangan (nosoz) elektr rozetkalaridan, 
rubilniklardan, himoya vositalaridan, elektr simlari 

qutilaridan va boshqa elektr 
qurilmalardan foydalanish;

g)  elektr simlari va kabellarini 
yelimlash va bo‘yash, elektr lampalar 
hamda yoritkichlarni qog‘oz, mato 
va boshqa yonuvchi materiallar 

bilan o‘rash, shuningdek, yonuvchan materiallar 
saqlanadigan omborxona (yordamchi) binolaridagi 
chiroqlardan himoya qalpoqlarini yechib olgan holda 
foydalanish;

d) yonmaydigan materialdan ishlangan tagliklarisiz 
dazmol, elektr plitka, elektr choynak va boshqa elektr 
isitish anjomlaridan foydalanish;

y)  nostandart  (qo‘ lbola)  elektr  is it ish 
moslamalaridan, shuningdek, ularda konstruksiyasida 
nazarda tutilgan yong‘in kelib chiqish ehtimolini 
istisno qiluvchi termoregulyatorlari mavjud 
bo‘lmaganda yoki ishlamay qolganda foydalanish;

j)  elektr uzatish tarmoqlari va elektr jihozlarini 
ortiqcha yuklanishdan va qisqa tutashuvlardan 
himoya qilish uchun avtomatik saqlagichlar va 
kalibrlangan eruvchan himoya o‘rnatmasi o‘rniga 
qo‘lbola tayyorlangan (sim o‘ramalari, «qo‘lbola 
saqlagich» va boshqalarni) vositalarni qo‘llash;

z)  omborxonalar ichidan, shuningdek, yong‘in 
hamda yong‘in-portlash xavfi bo‘lgan hududlardan 
elektr sim va kabellarni tranzit holda hamda havo 
quvurlari va quvurlar tarmog‘i orqali olib o‘tish;

i) yonuvchi materiallar saqlash omborxonalari va 
bostirmalari, yonuvchan tomlar ustidan ochiq elektr 
uzatish liniyalari va tashqi elektr simlarini yotqizish;

k) arxivlar, muzeylar, galereyalar, kutubxonalar va 
omborlar binolarida elektr isitish moslamalaridan 
foydalanish;

l) elektr tarmog‘ining yuklamasini ruxsat etilgan 
me’yoridan oshirish;

m) qurilish-montaj, ta’mirlash va avariyaviy-tiklash 

ishlari amalga oshirilayotgan joylarni elektr ta’minoti 
bilan ta’minlash hamda vaqtincha illyuminatsiya 
yoritish uchun o‘tkazilgan elektr o‘tkazgichlardan 
tashqari vaqtinchalik elektr o‘tkazgichlardan 
foydalanish va ularni o‘rnatish;

n) radio va telefon simlaridan elektr tarmoqlari 
simlari sifatida foydalanish;

o) taqsimlovchi elektr shchitlari va ishga tushirish 
boshqaruv jihozlarini ochiq holatida ishlatish;

p) turli xil materiallardan (mis va aluminiydan) 
tayyorlangan elektr simlari (kabellari) o‘tkazgichlarni 
bir-biriga to‘g‘ridan-to‘g‘ri ulash;

r)  bir-birini zahiralovchi elektr zanjirlarini, 
ishchi va avariya yoritish zanjirlarini, boshqaruv 
va ta’minlovchi elektr kabellarini bir lotokda yoki 
qurilish konstruksiyasining bir yopiq kanalida, 
bog‘lamida, metall yengda, quvurda o‘tkazish 
taqiqlanadi.

Bu qoidalarga amal qilish elektr uskunalaridan 
foydalanish jarayonida yuzaga kelishi mumkin bo‘lgan 
ko‘ngilsiz hodisalarning oldini oladi.

Elektr uskunalaridan Elektr uskunalaridan 
foydalanish tartibifoydalanish tartibi

O‘quv seminari

Korxonada boshlang‘ich kasaba uyushma 
tashkilotlarida hisobot-saylov konferensiyalarini 

o‘tkazishga bag‘ishlangan seminar o‘tkazildi.

Unda “O‘zkimyosanoat”AJ  tarmoq korxonalari 
vakillari, O‘zbekiston kimyo va farmatsevtika sanoati 
xodimlari kasaba uyushmasi mutaxassislari, jamiyat 
ishlab chiqarish majmualari va sexlardagi kasaba 
uyushma qo‘mitasi raislari ishtirok etishdi.

Joriy yilda jamiyat kasaba uyushma qo‘mitalari 
faollarining vakolat muddati tugaganligi sababli 
saylov o‘tkazish ko‘zda 
tutilgan.

Muloqotda hisobot yig‘ilish va konferensiyalarini 
o‘tkazish, nomzodlarni ko‘rsatish va saylash tartibi, 
hujjatlarni rasmiylashtirish, sanoq komissiyasi 
a’zolarining vazifalari haqida ma’lumot berildi.

Seminar ishtirokchilari o‘zlarini qiziqtirgan barcha 
savollarga javob olishdi.


